
				ఈ పుట అచ్చుదిద్దబడ్డది


వలలో.... వలలో....వలలో.... వలలో

ప్రకృతి బీభత్సానికి ఎదురు నిలిసి పోరాడే

దమ్మున్నజాతి మన బెస్తరా

సిపాయిలా కన్నముందే స్వాతంత్రోద్యమపోరు

చేసిన ఆ కోలులు బెస్తోల్లురా                      ॥నడువరా॥


వలలో.... వలలో....వలలో.... వలలో

గంభీర సంద్రంలో అమవాస్య చీకటిలో

సుక్కలు ఆ చంద్రుడే దిక్కురా

ఆపదలెన్నొచ్చినను ఆదుకుందీ గంగమ్మ

తల్లి దీవెనా ఉంది నడువరా                   
॥నడువరా॥


వలలో.... వలలో....వలలో.... వలలో

ప్రపంచాన్ని ఒకటిజేయ దీవులు జలసంధులెన్నొ

పసిగట్టిన వాళ్ళే మనవాళ్ళురా

ఎక్కడ ఏ మూలనున్న ఏ పేరుతొ మనమున్నా

అంతా మన బెస్తలని కదలరా                      
॥నడువరా॥


వలలో.... వలలో....వలలో.... వలలో

బెస్తజాతి గొప్పదిరా ప్రపంచానికే వెలుగురా

తీరమెంట ప్రతి అనువు మనదిరా

కరువు అలుగుబోసె నేల తెలంగాణ ప్రాంతంలో

చెరువుకుంట భూములన్ని మనయిరా            
॥నడువరా॥


వలలో.... వలలో....వలలో.... వలలో

చెరువు మనదె చేప మనదె వాగు వంక ఏరు మనదె

ఇంటి దేవతా ఇచ్చిన వరమురా

గంగమ్మ బిడ్డలుగా గంగపుత్ర బెస్తలుగా

ఏకమయ్యి పోరుజేయ నడవరా               
॥నడువరా॥

